
CONVENIO DE COLABORACION ENTRE A CONSELLERIA DE VIVENDA E
PLANIFICACION DE INFRAESTRUTURAS E O CONCELLO DE NARON PARA O
FINANCIAMENTO DA REELABORACION DO CATALOGO DO PLAN XERAL DE
ORDENACION MUNICIPAL

REUNIDAS

Dunha parte Maria Martinez Allegue, conselleira de Vivenda e Planificacion de
Infraestruturas, nomeada polo Decreto 44/2024, do 14 de abril (DOG num. 73 do 14 de
abril), no exercicio das atribuciéns que lle confire o artigo 34 da Lei 1/1983, do 22 de
febreiro, de normas reguladoras da Xunta e da sua Presidencia.

Doutra parte, Marian Ferreiro Diaz, alcaldesa-presidenta do Concello de Narén, no
exercicio das atribucidns conferidas no artigo 21 da Lei 7/1985, do 2 de abril, reguladora
das bases do réxime local.

Ambas as partes recofiécense mutuamente, na calidade na que intervefien, capacidade
legal suficiente para o outorgamento deste convenio e para o efecto,

EXPONEN

I. O Concello de Narén estd a tramitar un PXOM, que foi aprobado inicialmente polo
Pleno do Concello 0 25.04.2024 (DOG num. 94 do 15.05.2024 e num. 136 do 15.07.2024),
ao abeiro da Lei 2/2016, do 10 de febreiro, do solo de Galicia (en adiante LSG).

Il. Segundo a informacion facilitada polo concello, o contrato de adxudicacion definitiva
do servizo denominado “Revision e redaccion dun novo Plan Xeral de Ordenacién
Municipal do Concello de Narén” foi adxudicado definitivamente por acordo plenario do
26.03.2009 & empresa Dolmen SLP. Porén, en sesién plenaria do 30.09.2021 o Pleno do
Concello acordou autorizar a cesién do contrato 4 empresa ARQYUR SC.

O documento do borrador do PXOM sometido ao tramite de avaliacion ambiental
estratéxica para a emision do Documento de Alcance (o 10.11.2017) foi elaborado polo
equipo redactor inicial, Dolmen SLP.

[1l. O 20.05.2020 entraron en vigor as Normas técnicas de Planeamento Urbanistico de
Galicia (en adiante NNTTPP), aprobadas por Orde do 10 de outubro 2019 da Conselleria
de Medio Ambiente, Territorio e Vivenda, e modificadas pola Orde do 8 de abril de 2022
da mesma Conselleria, e por Resolucidon da Direccién Xeral de Urbanismo do 18 de
decembro de 2025. Ao non ter acadado a aprobacién inicial antes da sla entrada en
vigor o documento do PXOM debe adaptarse as mesmas integramente.

IV. Como se sinalou anteriormente, a partir de outubro de 2021 o equipo redactor
encargado dos traballos de elaboraciéon do PXOM é ARQYUR SC. Segundo a informacion
facilitada polo Concello de Narén, a empresa Dolmen SLP tifia elaborado un documento
para aprobacién inicial que foi asumido pola empresa ARQYUR SC. O groso do traballo
de campo foi realizado pola empresa inicial, Dolmen SLP, sendo a empresa cesionaria
ARQYUR SC, quen realizou as labores necesarias de adaptacion e revisién do
documento. Concretamente respecto do Catdlogo, foi a encargada da sua reelaboracidén
no ano 2023, sendo este catalogo o que se integrou no documento do PXOM aprobado
inicialmente o 25 de abril de 2024.

V. Tras a aprobacién inicial, no tramite de emisién dos informes sectoriais, o
10.04.2025, a Direccién Xeral de Patrimonio Cultural emite un requirimento para
incorporar no documento dunha serie de modificacions e volver a solicitar novamente a
emision do informe sectorial, previsto no artigo 34.2 da Lei 5/2016, do 4 de maio, do
patrimonio cultural de Galicia. Entre outras cuestidns, o requirimento sinala a
necesidade de revisar o traballo de campo de todo o termo municipal xa realizado
debido a posible existencia de bens non detectados.

A vista do anterior, requirese a realizacién dunha prospeccién (traballo de campo) de
todo o termo municipal de Narén, que inclia unha analise e recollida de datos, asi como
a definicion de criterios para a catalogacién dos bens, co mesmo nivel de profundidade
para todo o termo municipal.

VI. O dia 5 decembro de 2025 tivo entrada nesta direccidén xeral un escrito do Concello
de Naron solicitando a colaboracién da Xunta de Galicia para o financiamento da
reelaboracion do catalogo do PXOM, a realizar polo actual equipo redactor, ARQYUR SC,
alegando a falta de medios municipais para asegurar o correcto cumprimento da
prestacion.

Asemade, o Concello de Nardn xustifica que o nivel de esixencia requirido pola
Direccién Xeral de Patrimonio Cultural no requirimento do 10.04.2025 en canto a
prospeccion dos distintos elementos é superior ao que se requiria no ano 2009, ano de
adxudicacion do contrato inicial, polo que a realizacién dun novo traballo de campo tan
exhaustivo como o solicitado no requirimento excede dos traballos contratados coa
nova empresa adxudicataria, ARQYUR, SC.

Para acadar a aprobacion definitiva do PXOM do Concello de Nardn resulta
imprescindible a obtencién do pronunciamento favorable da Direcciéon Xeral de
Patrimonio Cultural (artigo 34.2 da Lei 5/2016, do 4 de maio, do patrimonio cultural de
Galicia).

VII. Polo exposto, acreditase deste xeito que se trata dunha circunstancia singular e
sobrevida, que xustifica a tramitacién deste convenio, para que o concello afectado
continuar coa tramitacion do PXOM ata acadar a sUa aprobacién definitiva, o que

permitird que conte cun marco urbanistico adaptado & normativa vixente, para unha
xestién racional do uso do solo do concello, a proteccion do seu patrimonio e medio
ambiente, contribuird a cohesion social e territorial, fomentando unha distribucion
mais equitativa de recursos e servizos, ofrecerd seguridade xuridica e un pulo ao
desenvolvemento local.

VIII. A finalidade da colaboracion constitue, deste xeito, unha razén de interese publico
que lle confire un caracter excepcional & axuda, obxecto do convenio. En consecuencia,
consonte co artigo 26.2° da Lei 9/2007, do 13 de xufio, de subvenciéns de Galicia, faise
constar que neste convenio non son de aplicacién os principios de publicidade e
concorrencia publica. Isto xustifica, polo seu caracter de excepcionalidade, o
procedemento de concesién directa por serlle de aplicacidon o establecido no artigo 19.4
c) da Lei 9/2007, do 13 de xuiio, de subvencions de Galicia e no 36.c) do Decreto 11/2009,
do 8 de xaneiro, polo que se aproba o regulamento da citada Lei de subvenciéns de
Galicia.

IX. A Xunta de Galicia, a través da Conselleria de Vivenda e Planificacion de
Infraestruturas, ten atribuidas competencias especificas en materia de urbanismo que
exerce a Direccién Xeral de Urbanismo, ao abeiro do disposto no artigo 13 do Decreto
142/2024, do 20 de maio (DOG num. 101 do 27 de maio), modificado polo Decreto
48/2025, do 16 de xufio (DOG num. 122, do 27 de xufio), polo que se establece a sua
estrutura orgdanica, entre as que se atopan a tramitacion administrativa dos
instrumentos de planeamento urbanistico e o apoio técnico e econdémico e a
colaboracién coas entidades locais para a formulacién e tramitaciéon do planeamento
urbanistico e a sua xestidon e execucion. Asi mesmo, correspdndelle a asistencia e
coordinacién aos concellos en relaciéon cos expedientes das subvencions que, en
materia de planeamento, se tramiten na conselleria.

Tamén asume unha labor de fomento para que os concellos tefian os documentos de
planeamento municipal adaptados a lexislacion vixente e as caracteristicas particulares
previstas para o seu desenvolvemento urbanistico. Neste sentido, cabe salientar as
ordes de axudas e convenios de colaboracion coas entidades locais para formulacién do
planeamento urbanistico.

X. O Concello de Narén ten atribuida a competencia para formular, tramitar e impulsar
o seu planeamento, en virtude da Lei 2/2016, do 10 de febreiro, do solo de Galicia.

Xl. A Conselleria de Vivenda e Planificacion de Infraestruturas considera axeitado
colaborar co Concello de Naron e para iso contribuira cunha achega econdémica de
cunha achega como maximo de dezasete mil novecentos sesenta e oito euros con
cincuenta céntimos (17.968,50 €), IVE engadido, equivalente ao 100% do custo dos

traballos de reelaboracion do catdlogo de bens arquitecténicos e etnograficos do
PXOM.

A dita achega, ten que realizarse a través do Concello de Nardn, xa que esta institucion
€ a mais axeitada para o cumprimento dos obxectivos previstos. Por outra banda, nos
orzamentos existe crédito adecuado e suficiente para o financiamento da actuacion.

XI. O proceso de formulacion do plan debe realizarse de forma coordinada entre ambas
as duas Administracions asinantes, a través da colaboracion na elaboracion do
instrumento de planeamento e da coordinacién no exercicio das slas competencias
respectivas, considerando as singulares circunstancias que, por motivos legais,
concorren na redaccién e tramitacion do documento, ao tratarse dun procedemento
especialmente complexo.

En consecuencia, a Conselleria de Vivenda e Planificacion de Infraestruturas, no
exercicio das suas competencias, e o Concello de Naron, no exercicio das que lle atribue
a sua lexislacién especifica, manifestan a sta vontade de formalizar esta colaboracion,
a través dun convenio que se estrutura nas seguintes

CLAUSULAS

PRIMEIRA.- OBXECTO

O presente convenio ten por obxecto establecer as bases da colaboracion e
cooperacion técnica e econdmica entre a Xunta de Galicia e o Concello de Narén para o
financiamento da reelaboracion do catdlogo de bens arquitecténicos e etnograficos do
PXOM.

SEGUNDA.- COMPROMISOS DA XUNTA DE GALICIA

A Xunta de Galicia, a través da Conselleria de Vivenda e Planificacion de Infraestruturas
asume o0s seguintes compromisos:

1.- Contribuir ao financiamento das actuaciéns descritas na clausula primeira, cunha
achega como maximo de dezasete mil novecentos sesenta e oito euros con cincuenta
céntimos (17.968,50 €), IVE engadido, equivalente ao 100% do custo da reelaboracién
do catalogo do PXOM, con cargo a aplicacién orzamentaria 11.03.521A.760.0, cédigo de
proxecto 2015 00253, dos orzamentos xerais da Comunidade Autonoma para o ano
2026.

Esta achega, de acordo co disposto no artigo 40.1° letra d) do Decreto 11/2009,

declarase compatible, no seu caso, con outras achegas, axudas ou subvencions que a
entidade beneficiaria destine & execucién das actuaciéns que se describen na cldusula
primeira. Non obstante, a suma total de todas elas non podera superar o 100% do
orzamento total que require a actuacién. Neste caso, a axuda establecida neste
convenio reducirase ata acadar o cumprimento establecido anteriormente.

2.- A conselleria asumira, ata o limite establecido no apartado 1 desta clausula, o custo
da prestacion, unha vez que polo concello se presenten a correspondente certificacién
de execucién do correspondente contrato de servizos subscrito polo Concello de Naron.

3.- A conselleria resérvase o dereito de inspeccionar a execucion dos traballos en
calquera momento, durante a sua execucion.

4.- Nomear, se fora o caso, de entre os seus funcionarios, a un grupo de traballo que
dedicara unha especial atencidon 6 desenvolvemento das actuaciéns establecidas neste
convenio para a eficaz culminacién da finalidade do mesmo.

5.- Para os efectos do previsto no artigo 27 da Lei 9/2007, do 13 de xufio, de
subvencidons de Galicia, autorizase ao Concello de Naron, beneficiario da subvencion,
para que subcontrate ata o 100% do importe dos traballos necesarios para a redaccion
do instrumento de planeamento obxecto do presente convenio. Tal autorizacion
considérase concedida sen prexuizo, se é o caso, do cumprimento das previsidns que
establecen os nimeros 3° e sequintes do devandito artigo 27.

TERCEIRA.- COMPROMISOS DO CONCELLO

O Concello de Narén asume as seguintes obrigas:

1. Contratar o servizo de reelaboracion do catalogo do PXOM .

2. Facilitarlle o acceso a todo tipo de informacion, que tefa relacién co obxecto do
presente acordo, a Conselleria de Vivenda e Planificacion de Infraestruturas.

3. Asi mesmo, o Concello de Narén asume a obriga de financiar a stia conta exclusiva, se
fora o caso, os posibles modificados do contrato, contratos complementarios,
liquidacions e/ou revisions de prezos que se puideran producir.

Logo da adxudicacion dos contratos que se celebren, para a execucion das actuaciéns
necesarias para a o cumprimento do obxecto do presente convenio, as baixas que, de
ser o caso, resulten aplicaranse na proporcionalidade da achega, dentro do limite
orzamentario establecido na clausula segunda.

4. Presentar obrigatoriamente por medios electrdnicos na sede electrénica da Xunta de
Galicia, https://sede.xunta.gal, a correspondente rendicién dunha conta xustificativa
integrada pola documentacidon que se indica de seguido e que incorporara, en todo
caso, a certificacidon da intervencion ou do érgano que tefia atribuidas as facultades de
control da toma de razén en contabilidade e do cumprimento da finalidade para a cal

foi concedida a subvencién, sequndo o disposto no artigo 8 do Decreto 193/2011, de 6
de outubro, polo que se regulan especialidades nas subvencions as entidades locais
galegas:

(i) Copia compulsada dos xustificantes de gasto, certificacions ou calquera outro
documento con validez xuridica que permita acreditar o cumprimento da finalidade da
subvencion. A estes efectos, indica o artigo 3 do citado decreto, que con caracter xeral,
considerarase gasto realizado cando se tefia contabilizado o recofiecemento da obriga
polo 6érgano competente do concello. Asi mesmo, a entidade local beneficiaria debera
acreditar, dentro do prazo dun (1) mes contado a partir da data de recepcion dos fondos
da axuda, ante a Direccion Xeral de Urbanismo o pagamento dos fondos ao/s
contratista/s que executaron os servizos obxecto do presente acordo.

(i) Certificacidon ou acto de aprobacion/conformidade do drgano municipal competente;
e declaracion, de ser o caso, sobre a obtencién doutras subvencidns, axudas, ingresos
ou recursos que financien as actividades subvencionadas.

A data limite de presentacion da referida documentacion de xustificacion do gasto
establécese no dia 30 de novembro.

Para a presentacion electronica podera empregarse calquera dos mecanismos de
identificacién e sinatura admitidos pola sede electrénica da Xunta de Galicia, incluido o
sistema de wusuario e clave Chave365 (https://sede.xunta.gal/chave365). Estes
formularios s6 terdn validez se estan debidamente asinados polo representante legal
da entidade correspondente ou persoa debidamente acreditada.

7. Facilitar, se fose o caso, toda a documentacién que requira a Intervencién xeral da
Comunidade Autéonoma, o Tribunal de Contas e o Consello de Contas de Galicia, no
exercicio das suas funciéns de fiscalizacién e control do destino das axudas obxecto do
presente acordo.

8. Comunicarlle a Direccion Xeral de Urbanismo, se fose o caso, as alteracidons nas
condicidns tidas en conta para a concesién da axuda obxecto do presente acordo e, en
todo caso, a obtencion concorrente de subvencions ou axudas outorgadas por outras
administracions, entes publicos ou privados, nacionais ou internacionais aos efectos de
propofier, se procedera, & modificacién das condicions establecidas neste convenio.

9. Reintegrarlle @ Comunidade Auténoma, de acordo co artigo 33 da Lei 9/2007, a
cantidade total ou parcial da axuda establecida neste convenio, e os xuros de demora
que no seu caso correspondan dende o momento do seu pagamento, para o caso de
incumprimento das condicions nel establecidas.

10. Asumir, pola sua consideracion de beneficiario sequndo o artigo 11 da Lei 9/2007,
todas as obrigas que, para o mesmo, establece o citado artigo.

11. A concesién de axudas deste convenio queda supeditada ao cumprimento da
normativa vixente. De acordo co disposto no artigo 17.3 da Lei 9/2007 e no artigo 40.1°,
letra d) do Decreto 11/2009, polo que se aproba o seu regulamento, a achega
econdmica sera compatible con outras subvenciéns, ingresos ou recursos para a mesma

finalidade, procedentes de calquera Administracién ou entes publicos ou privados,
nacionais, da Unidén Europea ou e organismos internacionais.

12. O Concello de Nardn presta expresamente o seu consentimento para que se lle dea
ao presente convenio a publicidade que establecen os apartados 1 e 2 do artigo 15 da
Lei 1/2016, do 18 de xaneiro, de transparencia e bo goberno, na forma establecida, e nos
rexistros publicos regulados no Decreto 132/2006, do 27 de xullo, polo que se regulan
os rexistros publicos creados nos artigos 44 e 45 da Lei 7/2005, do 21 de decembro, de
orzamentos xerais da Comunidade Auténoma de Galicia para o ano 2006 (DOG num.
153 do 9 de agosto). Polo tanto, o convenio sera obxecto de publicacion na paxina web
oficial con expresiéon da contia e a sua finalidade, de acordo co disposto na citada
normativa.

13. Nomear, se fose o caso, de entre os seus funcionarios, a un grupo de traballo que
dedicara unha especial atencién é desenvolvemento e seguimento das actuacions
establecidas neste convenio e mailo seguimento dos prazos estipulados no
correspondente contrato de execucion.

CUARTA.- PROCEDEMENTO DE XESTION

A Conselleria de Vivenda e Planificacion de Infraestruturas, a través da Direccién Xeral
de Urbanismo financiard as actuaciéns ata un maximo de dezasete mil novecentos
sesenta e oito euros con cincuenta céntimos (17.968,50 €), IVE engadido, equivalente ao
100% do custo da reelaboracion do catdlogo de bens arquitecténicos e etnograficos do
PXOM, que fard efectivos mediante transferencia bancaria ao Concello de Narén, contra
a presentacion por este da certificacion ds traballo executados.

Unha vez rematados os traballos obxecto do acordo, por parte do concello debera ser
xustificado o cumprimento das condiciéns da execucién e a consecucién dos obxectivos
previstos, na forma establecida nos artigos 28 e 29 da Lei 9/2007. A referida
xustificacion consistira, entre outras, na certificacién da intervencidn, ou do 6rgano que
tefia atribuidas as facultades de control, acreditando o cumprimento da finalidade para
que foi outorgada.

Asi mesmo, deberd presentarse un certificado expedido pola secretaria da entidade
local, co visto e prace do/a alcalde/sa relativo a aprobacién polo 6rgano competente da
conta xustificativa da subvencién, segundo o previsto no artigo 10 do Decreto 193/2011,
de 6 de outubro, polo que se regulan especialidades nas subvencions as entidades
locais galegas.

De conformidade co disposto no apartado 6 do artigo 28 da Lei 9/2007, se a actividade
se financiara ademais de coa presente subvencién con fondos propios, ou outras
subvencions ou recursos, deberd acreditarse na xustificacion o importe, procedencia e
aplicacién de tales fondos as actividades subvencionadas. O incumprimento desta
xustificacion, ou a sua insuficiencia, implicard o reintegro desta axuda, nos termos
fixados no artigo 33 da Lei 9/2007.

A Conselleria de Vivenda e Planificacién de Infraestruturas, a través da Direccion Xeral
de Urbanismo limitard, en todo caso, a sua achega econémica aos limites pactados no
presente convenio, polo que non asumira os aumentos que se puideran producir.

QUINTA.- RELACION LABORAL ENTRE AS PARTES

A subscricion do presente convenio non implica relacion laboral, contractual ou de
calquera tipo, entre os profesionais que desenvolvan as actividades e a Conselleria de
Vivenda e Planificacion de Infraestruturas, de tal xeito que non se lle podera esixir
responsabilidade ningunha, nin directa, nin subsidiaria, polos actos ou feitos ocorridos
no desenvolvemento deste. En consecuencia, o concello asumird a posicion de
empresario ou contratante verbo de tales profesionais, e asumird en exclusiva as
obrigas e responsabilidades legais que a normativa legal e convencional lle impon
verbo destes.

SEXTA.- COMISION DE SEGUIMENTO

Para o impulso, seguimento e interpretacion das acciéns establecidas no presente
convenio crease unha comision, que propofera as partes a resolucion das controversias
que resulten respecto da sua execucion, integrada por catro membros, dous por cada
unha das partes asinantes do presente documento. Pola Conselleria de Vivenda e
Planificaciéon de Infraestruturas formaran parte da mesma, as persoas que ocupen a
Direccién Xeral de Urbanismo ou persoa en quen delegue, e a Subdireccidn Xeral de
Urbanismo. Polo Concello de Narén a comision integrarana a persoa que ocupe a
alcaldia ou persoa en quen delegue, e o concelleiro/a responsable da area de
urbanismo.

SETIMA.- OBRIGAS TRIBUTARIAS E DE ORDE SOCIAL

En aplicacion do establecido no artigo 11 f) do Decreto 11/2009, do 8 de xaneiro, polo
que se aproba o Regulamento da Lei 9/2007, do 13 de xufio, de subvencions de Galicia, a
entidade local aportard, con caracter previo a sinatura do presente acordo e tamén,
xunto coa documentacién xustificativa que dea lugar aos pagamentos previstos na
clausula segunda, a oportuna declaracién responsable de estar ao dia no cumprimento
das obrigas tributarias e fronte & Seguridade Social e de non ter pendente de
pagamento ningunha outra débeda coa Administracion Publica da Comunidade
Auténoma.

Asi mesmo, en virtude do disposto no artigo 4 do Decreto 193/2011 do 6 de outubro,
polo que se regulan especialidades nas subvencidns as entidades locais galegas, sera
requisito para a concesion de subvencions que as entidades locais cumprisen o deber de
remision ao Consello de Contas das contas xerais de cada exercicio.

OITAVA.- PUBLICIDADE

A sinatura do presente convenio supora o consentimento expreso das partes asinantes
para incluir e facer publicos os datos persoais que consten no convenio, e mailo resto
de especificacions contidas no mesmo, de conformidade co artigo 15 da Lei 1/2016, do
18 de xaneiro, de transparencia e bo goberno (DOG num. 30 do 15 de febreiro) e o
Decreto 126/2006, do 20 de xullo, polo que se regula o rexistro de convenios da Xunta
de Galicia (DOG num. 149 do 3 de agosto). Asi mesmo, en cumprimento do disposto
no artigo 20 da Lei 38/2003, do 17 de novembro, xeral de subvenciéns, a informacion
requirida sera comunicada 4 Base de Datos Nacional de Subvencions (BDNS).

NOVENA.- PROTECCION DE DATOS DE CARACTER PERSOAL

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo & proteccién das
persoas fisicas no que respecta ao tratamento de datos persoais e a libre circulacion
destes datos e polo que se derroga a Directiva 95/46/CE (Regulamento xeral de
proteccion de datos), da Lei Organica 3/2018, de 5 de decembro, de proteccién de datos
persoais e garantia dos dereitos dixitais, e demais normativa vixente de aplicacién en
cada momento en materia de proteccion de datos.

DECIMA.- RESOLUCION

Serdn causas de resolucion deste acordo as seguintes:
- O transcurso do prazo de vixencia do acordo.

- O acordo unanime de todos os asinantes.

- O incumprimento das obrigas e compromisos asumidos por parte dalguns dos
asinantes.

Neste caso, calquera das partes podera notificar a parte que incumpra un requirimento
para que se cumpra nun determinado prazo coas obrigas ou compromisos que se
consideren incumpridos. Este requirimento sera comunicado ao responsable do
mecanismo de seguimento, vixilancia e control da execucién determinado na clausula
sexta, e as demais partes asinantes.

Se transcorrido o prazo indicado no requirimento persiste o incumprimento, a parte
que o dirixiu notificara as partes asinantes a concorrencia da causa de resolucion, e
entenderase resolto o convenio. A extincién do convenio por esta causa, podera
implicar o pago dunha indemnizacion polos prexuizos causados derivados de actuaciéns
xa executadas ou como consecuencia doutras actuacidns que tefian que asumir debido
ao referido incumprimento.

- Por decision xudicial declaratoria da nulidade do acordo.

- A imposibilidade sobrevida de cumprimento do obxecto do acordo.

Non obstante, se cando concorre calquera destas causas de resolucidn existen
actuaciéns en curso de execucién, as partes, a proposta da comisién de seguimento,
vixilancia e control deste acordo, poderan acordar a continuacién e finalizaciéon das
actuaciéns en curso que consideren oportunas, establecendo un prazo improrrogable
para a sua finalizacidn, transcorrido o cal debera realizarse a liquidacién das mesmas.

DECIMO PRIMEIRA.- MODIFICACIONS

As modificacions formalizaranse mediante addenda cos mesmos requisitos e condicions
para a aprobacion do acordo, agas aquelas modificacions de caracter técnico aprobadas
polo drgano de contratacién de acordo coa normativa de contratos administrativos que
non impliquen a superacién do importe maximo reflectido na cldusula segunda do
convenio nin o incremento do numero de anualidades orzamentarias, consonte o
disposto no artigo 47. Dous da Lei 4/2024, do 27 de decembro, de orzamentos xerais da
Comunidade Auténoma para o ano 2025.

DECIMO SEGUNDA.- VIXENCIA DO CONVENIO

O presente convenio producird efectos a partir da data da sua sinatura e estara vixente
ata o 31 de decembro de 2026, sen prexuizo de que ambas as partes acorden
unanimemente unha prérroga por un periodo maximo dun ano adicional en calquera
momento antes da finalizacién do prazo de vixencia, en cumprimento das previsions
recollidas no artigo 49. h) da Lei 40/2015.

DECIMO TERCEIRA.- NATUREZA, LEXISLACION APLICABLE, INTERPRETACION E
INCUMPRIMENTO

1. Este convenio de colaboracién ten natureza administrativa, correspondéndolle en
ultimo término a resolucién das cuestiéns que poidan xurdir sobre a sua interpretacion,
execuciéon e cumprimento & Conselleria de Vivenda e Planificacién de Infraestruturas. A
xurisdicion competente para resolver as cuestién litixiosas que poidan xurdir é a
contencioso-administrativa.

2. Para o non previsto no presente convenio, resultara de aplicaciéon a Lei 9/2007, do 13
de xufio, de subvencions de Galicia e o seu Regulamento, aprobado polo Decreto
11/2009, do 8 de xufio, e o Decreto 193/2011, de 6 de outubro, polo que se regulan
especialidades nas subvencions as entidades locais galegas.

3. O incumprimento de calquera das clausulas do presente convenio constituira causa
suficiente de resolucién do mesmo.

Este convenio obriga ao cumprimento do expresamente pactado, someténdose ambas

as partes ao acordado en todas as estipulacidns.

E para que asi conste, de conformidade con canto antecede, no exercicio das
atribuciéns de que son titulares os asinantes, e obrigando con iso as Administracions
que representan, asinan dixitalmente o presente convenio na data sinalada.

A conselleira de Vivenda e Planificacion de Infraestruturas,
Maria Martinez Allegue

A alcaldesa-presidenta do Concello de Narén,

Marian Ferreiro Diaz

